Liewe vriende
 

Wat vir my die week uitstaan, is goed (issues) wat uitsorteer kon word en ons dank die Here daarvoor.
 

By een groepie in Kaokoland, was daar 'n misverstand wat skeiding gebring het en die leiers besluit toe na 'n hele paar maande, om die vrou "in te roep".  Hulle het gedink aan 99 skape en die 1 verlore skaap wat opgesoek moet word. Intussen het die vrou 'n droom gehad waarin hulle bymekaarkom om vrede te maak. Die vrou was skoon in trane toe hul vrede maak, want sy besef dit is 'n opdrag van die Here, omdat Hy dit alreeds in die droom bevestig het.  Ons dank die Here vir VREDE in daardie groepie en gebedsverhoring.
 

By ons vrouegroep byeenkoms by Vreugde, het twee vrouens ook 'n afspraak gemaak met mekaar om 'n jarelange misverstand  uit die weg te ruim.  
 

Ja .... ons is nie volmaak nie, maar mense kritiseer so asof 'n mens volmaak is ...
 

Ons dink aan Jesus se gebed in Johannes 17  oor eenheid .... "ek bid dat hulle almal een mag wees, net soos U, Vader, in My is en Ek in U, dat hulle ook in Ons mag wees, sodat die Wêreld kan glo dat U my gestuur het". Kom ons BID hieroor, dis 'n ernstige saak ... "sodat die wêreld kan glo".
 

Die uitdaging in die groepe is om elkeen vir die Here 1 probleem te vra om te help uitsorteer.
 

BID vir die begrafnisnaweek van Simson van der Merwe op Ehomba.  BID dat dit weer 'n geleentheid sal wees vir  almal om te dink aan ons hemelse tuiste.
 

BID vir Jacob hulle in Angola.  Bid vir 'n geseende samekoms.
 

Met vriendelike groete van die span
Wilma
J Maxwell sê:  Jy kan nie besluit wanneer bepalende oomblikke moet kom nie.  Jy kan egter kies hoe jy hulle gaan hanteer wanneer hulle opdaag. (kies in wie se Hande jy dit laat).
